




NOAUA! GEHIGARRI BEREZIA
pil-pilean

Olentzerok egun bat lehenago bisitatuko du Aginaga, abenduaren 23an.

Negu hasierako ospakizun 
giro betean barneratuko dira 
Usurbilgo herri eta auzoak 

askotariko ekintzekin. 

Antzerki tailerra Kalezarren
Sorkuntzari bide emango diote 
Kalezarko Pelaioenean, gaztetxoe-
nek abiatzear dituzten negu hasie-
rako opor hauetan zehar. Izan ere 
Belmonte auzo elkarteak antzerki-
gintza tailerra antolatu du 8-12 urte 
artekoentzat. Ixabel Agirresarobek 
lau saio eskainiko ditu abendua-
ren 22an, 23an, 26an eta 27an, 
10:30-12:00 artean. Gehienez, 12 
lagunentzako tokia egongo da. Par-
te hartu nahi dutenek ostiral ho-
netara arteko, hilaren 19ra arteko 
tartea dute izena emateko, helbide 
honetan, 20 euroren truke: ixabel.
agirresarobe@gmail.com 

Pertsonaia miretsienen 
lehen geltokia, Aginagan
Atzerako kontaketa betean dira eta 
gara honez gero. Badatoz, Mari Do-
mingi eta Olentzero gure artera. 
Abenduaren 24rako iragarria dute 

ASTE GIROTUAK HERRI ETA AUZOETAN

TAILERRAK ETA OSPAKIZUNAK SANTUENEAN
Negu hasierako ospakizunen zi-
klo betean da Santuenea, iragan 
igandeaz geroztik. Orduan, gabo-
netako zuhaitza apaindu eta urte 
garai hau girotzeko argiak pizte-
koak zituzten. Horixe izan zen hain 
zuzen, Santuenea Kultur Elkarteak 
asteotarako antolaturiko ekintzen 
abiapuntua. Igande honetan, hila-
ren 21ean, San Tomas eguna os-
patuko dute, gabonetako eskulan, 
txistor banaketa, Gure elkarteko 
bazkideen arteko otarraren eta 
elkarteko bertako haurren arte-

agerraldi nagusia, baina aurrez, 
lehen aldiz, Aginagan ikusi ahalko 
ditugu bezperan. Izan ere, harrera 
egingo diete hilaren 23an, arratsal-
deko 18:00etan Eliza Zaharra Elkar-
gunean. Ohi bezala, mendi aldetik 
behera, Aginagara helduko dira. 
Helmuga, apain-apain izango duten 
Eliza Zaharra izango dute. Izan ere, 
aldez aurretik, larunbat honetan, 
abenduaren 20an, 17:00etan gabo-

netako zuhaitza jarri eta apainga-
rrien muntaketa lanak bideratzeko 
hitzordua finkatu dute eremu ho-
rretan. Hilaren 23ko ospakizunean, 
eskutitzak helarazteko aukera izan-
go da. Horrez gain, gaztainak bana-
tuko dituzte, euskal gabon kantek 
girotuko duten iluntzean. Eguberri 
giroa Aginagara hedatzen lehenak, 
halere, bertako eskolakoak izango 
dira egunotan.

ko txerritxoaren zozketekin. Gor-
ka Mendik girotuko du, 16:30ean 
abiatuko den arratsalde pasa. 

Hilaren 24an, bestalde, Olentze-
ro eta Mari Domingi biran barne-
ratuko dira auzoan, arratsaldeko 
18:00etan hasita. 

Buztinarekin aritzeko tailerra
Santuenea Kultur Elkarteak mahai 
jolasen topaketa eta buztinarekin jo-
lastu zein margotzeko saio bana an-
tolatu ditu. Lehen saioa, abenduaren 
29an izango da, 17:00-19:00 artean, 

auzoko ludotekan, Santuenea 16an, 
buztinarekin jolasteko. Urtarrilaren 
7rako programatu dute bigarren 
saioa, ordu eta leku berean, “buzti-
na margotzen” izenekoa. Izen-ema-
teko aukera ezberdinak izango dira:
n Bi saioetarako: Santuenea Kul-
tur Elkarteko bazkideek 2 euro, 
gainerakoek 7 euro.
n Saio bakarrerako: Santuenea 
Kultur Elkarteko bazkideek euro 
bat, gainerakoek 4 euro.
n Izen-ematea: 621 095 644 / 
santueneake@gmail.com



NOAUA! GEHIGARRI BEREZIA
pil-pilean

Iazko estreinako edizioaren on-
dotik, bigarrenez “Sasi guz-
tien gainetik...” gala magikoa 

antolatu dute abenduaren 28an, 
18:00etan Sutegiko auditorioan. 
“Euskal Herriko bost mago elkar-
tuko dira magia hau Usurbili 
erakusteko”, iragarri dute. Haie-
tako bat, ekitaldiaren gidaria eta 
parte hartzailea izango da; Oier 
Agirresarobe usurbildarra. Bera-
rekin izango dira, “Eleder Magoa, 
Bilbotik; Ruben, Irunetik; Potx 
Magoa, Oñatitik; eta Enzzo Zien–
tzialaria Markinatik”.

OIER AGIRRESAROBE ETA BESTE LAU MAGO 
BATUKO DIRA SUTEGIKO GALA MAGIKOAN

Oier Agirresarobe, iazko magia saioan.

Seigarren bat ere gogora ekarri 
nahi izan dute; bai, gure arte-
ra heltzear den Olentzero. “Zori-
txarrez, Olentzerok ez du auke-
ra izango egun horretan gurekin 
elkartzeko baina bere eta gabonen 
magiaren zatitxo bat lortu dugu, 
galan erakusteko asmoz”. 

Sarrerak aldez aurretik eskura 
daitezke
Ekitaldirako sarrerak 3,5 eurotan 
eskuratu ahalko dituzue aldez au-
rretik, usurbilkultura.eus platafor-
man.



NOAUA! GEHIGARRI BEREZIA
pil-pilean

Abenduaren 21ean igandea-
rekin, iragan asteko Mun-
dualdia borobiltzeko “Azur 

eta Asmar” filma proiektatuko dute 
17:00etan Sutegiko auditorioan. 
Gonbidapenak usurbilkultura.eus 
plataforman izango dituzue esku-
ragarri. 

Filmaren sinopsia: “Baziren 
behin Azur, ile-horidun begi ur-
dinekoa eta gizon aberats baten 
semea, eta Asmar, begi beltzeko 
beltzarana eta inude baten semea. 
Anaien modura hazi zituzten lu-
rralde berde eta loretsu batean. 
Bizitzak modu ankerrean banatu 
zituen. Baina Azurrek ezin izan 
zituen ahaztu Eguzkiaren Herrial-

‘AZUR ETA ASMAR’ FILMAREN PROIEKZIOA

Abenduaren 21ean, 17:00etan Sutegin.

dean gertatzen diren eta inudeak 
kontatzen zizkion maitagarrien is-
torioak. Hazterakoan Dijnntarren 
Miragarriaren bila, bere ametsen 
herrialdera, joatea erabakiko du. 
Bertan miragarria bilatzeko as-
motan den Asmarrekin egingo du 
topo. Biek Mirarien Herrialdeko 
arriskuei eta sorginkeriei aurre 
eginez aurkituko dute elkar”.

Hurrengo filma, urtarrilaren 11n
Urtarrilean izango du segida, bes-
talde, negu parterako Udalak sus-
taturiko euskarazko film proiek–
zioen zikloak. Aldaketarik ez bada, 
urtarrilaren 11n izango da hurren-
goa.



NOAUA! GEHIGARRI BEREZIA
izerdi patsetan

Maiatzeko lehen igandean 
izaten den arren Andatza-
ra igotzeko ohitura, asteo-

tan ere topaleku izango da eremu 
hau. Batetik, Ziortza Gazte Elkar-
tetik aditzera eman dutenez, urtea 
agurtzeko txangoa egin asmo dute 
bertara abenduaren 31n. Ez dira 
bakarrak izango. Izan ere, urtea 
gazteek Andatzan agurtuko dute 
eta nahi duen herritar orok bertan 
emango diote ongi etorria 2026ari, 
urtarrilaren lehenean. Azken ur-
teotan errotu den ohitura berri-
tuko dute, babesleku inguruan, 
hamaiketako eta xanpainarekin. 
Urteroko talde argazkia aterako 
dute bertan. 

URTEBERRIKO OHITURA BERRITUKO DUTE

2025eko urtarrilaren 1ean, kuadrilla hau elkartu zen Andatzan. Haritz Ugartemendia.

Lehenago abiatuko dira, ordea, 
Andatzarantz, nor bere bidetik eta 
erritmoan. Halere, jakinarazi du-
tenez, taldean joan nahi duena-

rentzat, urtarrilaren 1ean goizeko 
9:00etan Santueneko frontoitik tal-
detxo bat abiatuko da urtero mo-
duan. 





NOAUA! GEHIGARRI BEREZIA
herriko taldeak

Abenduaren 11ko ekitaldiak eguberri ukitu nabarmena izan zuen. 

Belaunaldiartekotasunaren 
elkargunea izan zen aben-
duaren 11n Zumarte Musika 

Eskola. Usurbilgo belaunaldi gaz-
teenaren eta helduenaren topaleku. 
Musikak batu zituen batzuk eta bes-
teak. Urtero, bitan, elkartzen ditu 
halako ekitaldi batek musika esko-
lako gazteak eta Eguneko Zentroko 
nahiz eguneko arreta zerbitzuko 
erabiltzaileak. 

Belaunaldiartekotasuna eta be-
launaldi ezberdinen arteko elkar 
zaintzaren ispilu izaten dira hitzor-
duok. Bat udaberri partean egi-
ten dute, bigarrena urte amaie-
rako ospakizun zikloaren atarian. 
Abenduaren 11koak eguberri uki-
tu nabarmena izan zuen. Hasteko, 
musika eskolako instalakuntzak 
ezagutu eta instrumentuak proba–
tzeko aukera izan zuten helduenek. 

Gabon kantak, Zumarte Musika 
Eskolako gazteen ahotan
Gero, Zumarteko ganbaran zain zi-
tuzten musika eskolako gazteak. 
Haiek gidaturiko emanaldian, ga-
bon kantak musikatu zituzten, hel-
duekin batera abesten aritu artean.

Abesbatzen kontzertua
Aipatu moduan, musika eskolako 
ganbaran egin zuten, abendua-
ren 11ko topaketa. Ez da, ordea, 
Zumartetik iragarritako ekitaldi 
bakarra izango. Izan ere, asteazken 
honetan, hilaren 17an bertako 
abesbatzek datorren ospakizun zi-
klora begirako kontzertua eskainiko 
dute arratsaldeko 18:30etan Salba-
tore elizan.

Azkenik, Mari Domingiri eta 
Olentzerori egingo zaion harreran 
ere parte hartuko dute musika es-
kolakoek. 

MUSIKA, BELAUNALDIARTEKO LOTUNEA

KANTU SAIO IBILTARIAK, GABON GIROA 
HERRIAN BARRENA HEDATZEKO

Ospakizunez ospakizun joan-
go zaizkigun egunak ate 
joka ditugu. Ziklo hau opor 

giro betean biziko duen bat bai-
no gehiago izango da; tartean, 
haur eta gazteak. Udarregi ikasto-
lakoak, ostiral honetan, abendua-
ren 19an murgilduko dira bi aste 
pasatxoko oporraldi giroan. Izan 
ere, urtarrilaren 8an itzuliko dira 
ikasgeletara.

Ohi bezala, azken eguna, ezo-
hikoa izango dute; kantu giroan 
joango zaie ostiral goiz hau, hi-
laren 19koa. Izan ere, hiru saio 
antolatu ditu ikastolak, NOAUA!-ri 
aditzera eman diotenez. “Euskal 
ohiturekin jarraituz, gabon kan-
tak abestera irtengo dira Udarregi 
ikastolako ikasle guztiak hiru tal-
deetan banatuta”.

Urtero moduan, zikloka anto-
latuko dituzte ibiltariak izango di-
ren hitzorduok. Bakoitzak bere 
ibilbidea egingo du, herrian ba-

rrena. “Gerturatzen zareten guz-
tioi gonbita hauxe bidaltzen dizue 
ikastolatik: mugikorra albo batera 
utzi, gozatu une hori eta animatu 
elkarrekin abestera! Horra! Ho-
rra...!!!”. Hona hemen, iragarri di-
tuzten hitzorduen berri:

Udarregikoen kantu saioak:
Abenduak 19, ostirala
n 09:30 LH-koen abiatzea ikasto-
latik. Geltokiok izango ditu kaleji-
rak: San Inazio eta Alperro-buru 
kaleek bat egiten duten gunean, 
udaletxe aurrean, frontoian, Sa-
gardo plazan, Bordatxo pareko bi-
ribilgunean...
n 10:00 DBHkoen abiatzea ikastola-
tik. Geltokiok izango ditu kalejirak, 
musika tresnen laguntzaz: Mikel La-
boa plaza, Artzabal eta Egurtzegi.
n 11:45ak aldera, HHkoak irtengo 
dira ikastolatik. Mikel Laboa pla-
zako Olentzerori eta Mari Domingi-
ri abestuko diote.





NOAUA! GEHIGARRI BEREZIA
herriko taldeak

Udal zerbitzua den Gazte-
lekuak, bere aldetik, urte-
ro moduan, Txuri Urdinera 

txangoak antolatu ditu abenduaren 
22an, 23an eta 26an, goiz partean. 

Gabonetan, Donostiako Txuri Ur-
din izotz jauregira joateko ohitura 
dute Gaztelekuko kideek. Ekintza 
honi buruzko xehetasun gehiago 
Gaztelekuan bertan jaso ahal izan-
go da. Emailez edo telefono bidez 
bestela. Hauek dira Gaztelekuare-
kin harremanetan jartzeko bideak: 
gaztelekuausurbil@gmail.com / 688 
813 853.

GAZTELEKUTIK TXURI URDINERA

Abenduaren 22an, 23an eta 26an, Gaztelekukoek irteera bana antolatuko dute.





NOAUA! GEHIGARRI BEREZIA
izerdi patsetan

Iazko futbol topaketan, Oreretako Touring K.E. taldea nagusitu zen.

Gaztetxoen oporraldi hasie-
ran, futbolarien topaketa 
antolatu du Usurbil F.T.-k 

abenduaren 22an. Alebinen lehen 
urteko, hau da, 2015ean jaiotakoek 
parte hartuko dute aurtengo Hara-
ne Txapelketan. Goizeko 10:00etan 
hasiko den hitzorduan, zortzi klu-
bek parte hartuko dute Usurbil F.T.-
koek eta beste zazpik. Hamabost 
minutuko neurketa bana jokatuko 
da aldi berean, bitan zatituko duten 
Haraneko zelaian. Bost minutuko 
etenaldiak izango dira partida ho-
rien artean. 

Harane Txapelketa 
n Eguna: abenduak 22, astelehena.
n Ordua: 10:00-13:00.
n Tokia: Harane.

Parte hartzaileak:
n A multzoa: Usurbil FT, Añorga 
KKE, Arrupe Chaminade, Mundarro 
KE.
n B multzoa: Touring KE, Orioko FT, 
Lazkao KE, Ostadar SKT.

Partidak:
n A multzoa (Haraneko taberna 
aldeko zelai zatia):
10:00 Usurbil-Arrupe.
10:20 Añorga-Mundarro. 
10:40 Arrupe-Añorga.
11:00 Usurbil-Mundarro.
11:20 Usurbil-Añorga.
11:40 Mundarro-Arrupe.
12:00 A multzoko 3.-B multzoko 4.
12:20 A multzoko 1.-B multzoko 2.
12:40 Finala.

n B multzoa (Saizar aldeko 
zelai zatia):
10:00 Orioko-Ostadar.
10:20 Touring-Lazkao.
10:40 Touring-Ostadar.

11:00 Lazkao-Orioko.
11:20 Ostadar-Lazkao.
11:40 Touring-Orioko.

ALEBINEN TOPAKETA HARANE TXAPELKETAN

12:00 B multzoko 3.-A multzoko 4.
12:20 B multzoko 1.-A multzoko 2.
12:40 3. eta 4. postuak.

50. URTEMUGARI LOTUTAKO  
PRODUKTUEN KATALOGOA
Mende erdia betetako Usurbil 
F.T.-k 50. urtemugari lotutako 
produktuen katalogoa kaleratu 
du. Produktu horiek eskuratzeko 
aukera duzue, bi modutan; te-
lematikoki Usurbil F.T.-ren sare 
sozialen bidez edota presentzial-
ki, Haranen duten tabernan. Le-
hen produktuen banaketa, Harane 
Txapelketa egunean egingo dute, 
datorren astelehenean, abendua-
ren 22an, 11:00-13:00 artean, 
Haraneko goiko lokalean. “Ber-
tan, aurreko eguneraino egindako 
eskari guztiak jasotzeko aukera 
egongo da. Hortik aurrera, data 
berriak jartzen joango gara eska-

riak egin ahala”, jakinarazi dute 
Usurbil F.T.-tik.

Abenduaren 22an, Harane Txapelketan 
egingo dute lehen produktuen banaketa.



Abenduaren 27an jokatuko da lagunarteko eskubaloi txapelketa.

Gazte usurbildarraren ome-
nez Usurbil Kirol Elkarteak 
hamaseigarrenez antolatu-

riko urteroko eskubaloi txapelketa 
abenduaren 27rako iragarri dute 
Oiardo kiroldegian. Kadeteen mai-
lako zazki eskubaloi talde elkar-
tuko ditu hitzorduak; etxekoak eta 
Gipuzkoa nahiz Bizkaiko beste sei 
klubetako ordezkariak, lagunar-
te giroan deitutako egun osoko 
txapelketan. 

Mirotzen omenez
n Kadete mailako XVI. txapelketa.
n Eguna: abenduak 27, larunbata.
n Tokia: Oiardo kiroldegia.
n Ordutegia: 09:00-20:00.
n Parte hartzaileak: Usurbil K.E., 
S.C.D.R. Anaitasuna, Barakaldo, 
Basauri E.T., Pulpo E.K., Tolosa C.F., 
Zarautz Z.K.E.

Neskak
n 09:00 Usurbil K.E.-Tolosa C.F.
n 10:00 Pulpo E.K.-Aiala Z.K.E.
n 11:00 Usurbil K.E.-Basauri E.T.
n 12:00 Pulpo E.K.-Anaitasuna.
n 13:00 Tolosa C.F.-Basauri E.T.
n 14:00 Aiala Z.K.E.-Anaitasuna.
n 16:00 5. eta 6. postuak.
n 17:00 3. eta 4. postuak.
n 18:15 Finala.

Mutilak
n 09:30 Usurbil K.E.-Pulpo E.K.
n 10:30 Tolosa C.F.-Amenabar Z.K.E.
n 11:30 Usurbil K.E.-Barakaldo.
n 12:30 Tolosa C.F.-Anaitasuna.
n 13:30 Pulpo E.K.-Barakaldo.
n 14:30 Amenabar-Anaitasuna.
n 16:30 5. eta 6. postuak.
n 17:30 3. eta 4. postuak.
n 19:15 Finala.

n 20:00 Sari banaketa.

Oharrak: 
n Partidak bi zatiko 12 minutukoak 
izango dira, minutuko atsedenaldia-
rekin. 

MIROTZEN OMENEZKO TXAPELKETA   

n Finalak 15 minutuko bi zatikoak 
izango dira.
n Bazkaria Agerialdeko jangelan 
egingo da, 13:00-15:30 artean.

ATE IREKIEN EGUNA
Eskubaloia ezagutu eta gozarazte-
ko eguna antolatu du Usurbil Kirol 
Elkarteak larunbaterako, abendua-
ren 20rako 11:15-13:30 artean 
Oiardo kiroldegian. Deialdia benja-
min eta alebin mailakoei zuzendua 
egongo da. “Goizean zehar, esku–
baloia modu lasai eta dibertigarrian 
ezagutzeko aukera izango da. Jo-
lasak, ariketa errazak, eta taldean 
aritzeko hainbat proposamen pres-
tatuta ditugu. Horrez gain, gure 
Lehenengo Nazionalean lehiatzen 
ari diren jokalari batzuk ere bertan 
izango dira: haiekin jolastu, haien 
esperientziak entzun, eskubaloiko 
teknika berriak ezagutu eta nahi 
dituzuen galderak egiteko aukera 
egongo da”. 

Hitzorduan parte hartzeko ez da 

aurretiazko ezagutza edo esperien–
tziarik beharko.  “Eskubaloi eskolan 
izen eman gabeko jokalariek etor–
tzeko aukera dute, eskubaloiaren 
nondik norakoak ikusteko eta bi-
zitzeko. Jolasaren bidez, kirol giroa 
ezagutu eta talde batean egotearen 
gustua bizitzea da helburua. Etxetik 
ekarri beharreko gauza bakarra ki-
rola egiteko arropa erosoa eta go-
goa izango da (jokalariek Buruntzal-
deko bazkideak izan beharko dute)”.

Ate irekien egun hau borobiltze-
ko, Lehen Nazional mailako senior 
mutilen taldeak 19:15ean kirolde-
gian Tolosa Eskubaloiaren aurka 
bertan jokatuko duten urteko azken 
neurketa ikusteko aukera izan eta 
hitzordura joateko deia egin du 
Usurbil K.E.-k.

NOAUA! GEHIGARRI BEREZIA
izerdi patsetan



NOAUA! GEHIGARRI BEREZIA
etxeko berri

Koro Otegiri egokitu zaio NOAUA!ko 
bazkideen artean zozketatzen dugun saskia.

NOAUA!ko publizitate bezeroen artean, 
Mabiok fisioterapia izan da aurtengo saritua.

Beste modu batean esan dai-
teke, loratuago akaso, baina 
zehatzago nekez: NOAUA! ba-

besteak saria dakar (kasu honetan, 
saskia). Orri honetan dituzue hiru 
adibide garbi. 

Urtean zehar hainbat zozketa 
egiten baditugu ere, gabonetakoak 
du tradiziorik handiena eta estima-
ziorik handiena ere bai. 

Ohi bezala, gabonen atarian saski 
bat zozkatu dugu bazkideen artean 
eta, beste bat, astekarian publizita-
tea jartzen duten bezeroen artean. 
Aldameneko argazkietan dituzue 
aurtengo irabazleak. On egin!

NOAUA! KULTUR ELKARTEA 
BABESTEAK SASKIA DAKAR

‘EZBERDINAK BERDINAK’ 
EMANALDIRAKO 
BI SARRERA

Xabier Arruti NOAUA!ko 
bazkideari bi lagunen–
tzako sarrerak egoki-

tu zaizkio TOKIKOMek eginiko 
zozketan, abenduaren 19ko 
Donostiako Tabakaleran izango 
den “Ezberdin Berdinak” ema-
naldirako. “Eusko Ikaskuntzak, 
Kukai Dantza Taldea eta beste 
hamaika artistekin batera, gau-
zatu duten gogoeta sortzailea 
da Ezberdin Berdinak ikuskizu-
na”.

Xabi Arrutiri egokitu zaizkio “Ezberdinak 
Berdinak” ikuskizunerako bi sarrera.

TREN-BUS ORDUTEGIEN 
ALE GEHIAGO,                      
ESKURAGARRI

Usurbil zeharkatzen duten 
tren eta autobus zerbi–
tzuen ordutegiekin osa-

tutako argitalpentxoa, duela 
aste batzuk banatu genuen. 
Eskuratu ez bazenuen edota or-
dutegien ale gehiago behar ba-
dituzu, lortzeko moduan zaude 
oraindik. NOAUA! Kultur Elkar-
tearen Bordaberri 3ko egoitzatik 
pasa edo Udaletxeko harreran  
topatuko dituzu tren-bus ordu-
tegien ale gehiago.





NOAUA! GEHIGARRI BEREZIA
pil-pilean

Ziortza Gazte Elkarteak erre-
ge magoen kabalkadaren in-
guruko xehetasunak iragarri 

ditu. Urtarrilaren 5ean, postari bat 
hurbilduko da eguerdi partean Usur-
bilgo frontoira. Bera arduratuko da 
gutunak jasotzeaz. Kabalkada be-
rriz, arratsaldeko 17:00etan abia-
tuko da. 

Urtarrilaren 5erako ekitaldi uga-
ri prestatu ditu Ziortzak. Goiz par-
tean, eskutitz tailerrak, jolasak eta 
postariaren etorrera. Eta arratsal-
derako berriz, kabalkada ikusgarria. 

Errege magoak 17:00etan abiatuko 
dira Urdaiagatik eta 19:30ak aldera 
iritsiko dira Usurbilgo erdigunera.

Urtarrilak 5 astelehena
Erregeen Kabalkada
n 11:00 Eskutitz tailerra eta mura-
laren irekiera.
n 12:00 Postariaren etorrera eta jo-
lasak postariekin.
n 12:30 Postariari eskutitzak eman.
n 17:00 San Estebandik irteera.
n 19:00 Errege magoen iritsiera 
Usurbilgo frontoira.
n Antolatzailea: Ziortza G.E.

ERREGE MAGOEN KABALKADA URDAIAGATIK 
IRITSIKO DA GURE ARTERA

Kabalkada 17:00etan abiatuko da.





NOAUA! GEHIGARRI BEREZIA
elkarrizketa

Urte sasoi ezberdinetako argazkiak aukeratu ditu abenduaren 23ko proiekziorako.

Naturako koloreak hizpide 
hartuta bueltan dator Sute-
gira aspaldiko partez argazki 

proiekzio batekin, Iñaki Agirresa-
robe Arzallus usurbildarra. Aben-
duaren 23an, iluntzeko 19:00etan, 
ordu-erdiko saio baten bidez, ikus-
menaz gozarazteko moduko saioa 
prestatu du. 

Aurreratzerik bai zer ikusiko 
dugun?
Ez nekien zer izenburu jarri eta 
“koloreen bilduma” gisa izendatu 
nuen. Naturak emandako koloreak 
ageri dira. Argazki mordoa nuen 
biltegiratua, urte sasoi ezberdine-
tan ateratako irudiekin. Horrekin 
egin dut nahasketa, koloreei ga-
rrantzia emanez. Urte sasoi ezber-
dinetako eta ikuspegietako argaz-
kien bilduma da.

Usurbilen ateratakoak?
Denetarik dago, Euskal Herrian ba-
rrena, han eta hemen ateratakoak 
dira. Herri desberdinetan, leku des-
berdinetan, urte sasoi ezberdinetan 
ateratako argazkiak dira; paisaiak, 
egunsentiak, ilunabarrak...

Argazki horien bila espresuki 
joan zara edo leku horiek bi-
sitatu ahala irudiok ateratze-
ko aukera sortu zaizu?
Urteetan ateratako argazkiak dira. 
Mendira noanean motxilan kamera 
eramanez gero, ikusi eta ateratzen 
ditut. Hurrengoan, irudi horren bila 
joan eta ez da halakorik topatzen; 
beste batzuetan, aldiz, bai eta be-
rriro itzultzen naiz leku berera. Es-
presuki ere batzuetan argazkiak 
egiten ditut. Zer eguraldi dagoen 

NATURAKO KOLOREAK PROIEKTATUKO 
DITU IÑAKI AGIRRESAROBEK SUTEGIN 

begiratu eta irudi horren bila joa-
ten naiz. 

Argazkilaritzan, paisaiak 
erretratatu zalea zara ezta?
Bai. Hor ibiltzen naiz, goizean goiz 
esnatu eta ea zer harrapatuko du-
dan begiratu, horren bila joan eta 
ateratzen. Izan ere, gaur egunean 
aurpegiak argazkietan ateratzea 

nahiko garesti atera daiteke, nahiz 
herriko jaietako irudi mordoa du-
dan.

Argazki artxibo handia izan-
da, nola biltegiratzen duzu 
irudien eduki osoa eta hortik 
nola hautatzen dituzu proiek–
zioetarako argazkiak? 
Normalean gaika antolatzen dut 
biltegia. Horietako bat urte sasoie-
na da eta horren barruan, isladei 
lotutako karpeta bat dut eta argaz-
kiok bertan jasotzen noa. Hortik, 
eskema bat egin eta batzuk hau-
tatzen ditut. 

Sutegin ikusiko ditugun ar-
gazki horiek guztiak urte ze-
hatzetakoak dira?
Ez. Leku beretsuak aterako dira, 
baina urte desberdinetan ateratako 
asko. Jendea ez dut gogaitu nahi 

IÑAKI AGIRRESAROBE

“Argazki bilduman        
denetarik dago.            

Euskal Herrian barrena, 
han eta hemen 

ateratakoak dira: 
paisaiak, egunsentiak, 

ilunabarrak...”



NOAUA! GEHIGARRI BEREZIA
elkarrizketa

“Egungo aukera digitalak, antsietatea sortzen du batzuetan”.

eta proiekzioaren iraupena kontro-
latu nahi izan dut; 30-35 minutu 
ingurukoa izango da. 

Argazkiak jaso bezala, uki-
turik egin gabe erakutsi nahi 
izaten dituzu?
Nik normalean argazkiak ateratzen 
ditut. Atera bezala asmatzen ba-
dut ondo eta bestela horrela uzten 
ditut. Ukitzen ditut pixka bat kasu 
batzuetan, tonua edo argi egokia 
jartzen diet, baina bestelako uki-
turik eman gabe. Nire filosofia, ar-
gazkiak egiteko unean asmatzea-
rena da. Gaur egun, mordoa atera 
ditzakezu. 

Zerikusirik ez garai analogi-
koarekin. Bi garaiak ezagutu 
dituzu.
Klikatu aurretik, karretea amaitzen 
zenez, ondo pentsatu beharra ze-
goen. Orain, karreteak erabiltzeko 
ohitura bueltan dator. Aurrekoan, 
argazki batzuk inprimatzera joan 
eta denda batzuetan karreteak sal-
gai dituztela ikusi nuen. Berriz ere 
ari dira analogikora bueltatzen eta 
haiek errebelatzen.

Garai analogikoa edo digi-
tala, bietako bat hautatuko 
zenuke ala bien arteko elkar-
bizitza sustatzearen aldekoa 
al zara? 
Bien alde onak hartzearen aldekoa 
naiz. Alde batetik, garai analogi-
koak magia zuen. Argazkiak ate-
ra ostean, errebelatzen hasi eta 
asmatu izana ederra izaten zen. 
Gaurko egunean argazkia egin be-
zain laster ikus daiteke irudia bera. 
Egungo aukera digitalak, aldiz, 
antsietatea sortzen du batzuetan. 
Izan ere, argazkiak atera eta gero 
ezabatu egin behar izaten dira, pi-
latzen doazelako. Lehen, gehiago 
pentsatzen zen argazkia atera au-
rretik. Halere, bi aukerek dituzte 
gauza onak eta txarrak.

“IKUSIZ GOZATZEA, HORI DA HELBURUA”
Garai analogikoko argazki 
bilduma proiektatu zenuen 
Kalezarko jaien atarian, Pe-
laioenean. Zer nolako harrera 
izan zuen? 
25 bat lagun etorriko zirela espe-
ro eta leporaino bete zen. Pixka 
bat atzeratu zen ekitaldia, jende 
gehiago etorri zelako. Azkenean, 
areto osoa bete zen, 60 bat lagu-
nekin. Denak zer agertuko ikus-
minez ziren, batzuk espero ez 
zituzten argazkiak ikusi zituzten. 
Gehienak San Juan eskekoak zi-
ren. Batzuk hunkituta atera ziren, 
irudietan agertzen ziren asko gaur 
egun ez daudelako eta bai, hun-
kigarria izan zen. Jendea gustura 
atera zen.

Aurpegiak ageri diren halako 
proiekzioak egitea zailagoa 
da gaur egun ezta? 
Bai. Gaur egun, atera ahal di-
tuzu baina baimena eskatu behar 
duzu. Santixabeletan mordoak 

egina baditut eta muntaketa ere 
bai. Proiektatuko nituzke, baina 
zalantza eragiten dizu, zer egin. 

Abenduaren 23an Sutegiko 
proiekziora joan asmo due-
nari zer esan?
Opor giroan, lasai egonean, ar-
gazkigintzaz gozatzeko aukera 
izango du. Ikusiz gozatzea, hori 
da helburua, ordu-erdi batean.

Karrete gehiago izango duzu 
ziur, beste proiekzioren bate-
rako?
Burutik pasa izan zait. Azkeneko 
proiekzioa duela 10 bat urte egin 
nuen. Agian, denbora gehiago u–
tzita egin nezake. Bururatzen zait, 
Santixabeletakoak egitea agian. 
Jaien hasieran egiten den girotze-
ko emanaldiaren harira, prestatua 
badut emanaldi bat; 80. hamar-
kadatik 2015era bitartekoa. Mun-
taketa egina dago. Ideia bat hori 
izan liteke. Ikusiko da. 

pil-pilean

Hurbilagok 10.000 bonboi jarri ditu zirkulazioan. Horietatik bost urrezkoak dira.

Herri merkataritza eta ostala-
ritzaren eremua pizteko he-
rrian zehar nahiz saltokietan 

jarritako etxola argiztatuekin urte 
garai honetarako girotze betean da 
Hurbilago elkartea. Zenbait ekimen 
jarri ditu martxan azkenaldian; eu-
ritarako aterkiak eskuratzeko auke-
ra, erosketetarako poltsa isotermiko 
berrerabilgarriak 30 eurotik gorako 
erosketen truke, baita bonboien 
kanpaina gozoa dastatzeko aukera 
ere. 10.000 jarri ditu zirkulazioan 
Hurbilagok. Haietatik bost izango 
dira urrezkoak. Egokitzen zaionari 
herriko saltokietan xahutzeko 100 
euroko erosketa balea jasoko du.

Ekimenoz gain, beste bi nabar-
mendu beharrean gaude; batetik, 
Kulturgunearekin eta Udalarekin 
batera Hurbilagok sustaturiko 650 
Usurbil Bizi otarren egitasmoa. 
Abenduaren 26an zozketatu eta 
biharamunean, hilaren 27an bana-
tuko dira ekitaldi bidez frontoian 
13:30etan, herriko 33 sortzaileen 
eta ekoizleen produktuekin horni-
turiko ehun otar. 

16 saltoki hauetan eskuragarri
Zozketan parte hartzeko hamasei 
saltokiotan erosketak egin beharko 
dira. Hauetan: Ane ile-apaindegia, 
Aizpurua okindegia, Alkartasuna 
Kooperatiba, Arruti harategia, Artza-
bal jatetxea, Enar Estetika, Esnaola 
janari-denda, NI ile-apaindegia, In–
tza ile-apaindegia,  Iratze natur-den-
da, Laurok, Lizardi liburu-denda, 
Lurda, Opil goxo, Otar-Goxo, Usurbil 
Optika. Argi denez, beraz, herriko 
dendak sari bat baino gehiago jaso–
tzeko bide izango dira asteotan. 

HERRIAN EROSTEAGATIK, HAMAIKA SARI 
BANATUKO DITU HURBILAGOK

URTEZAHAR ARRATSALDEZ, HURBILAGO 
SAN SILBESTRE LASTERKETA 
Herri merkataritzaren eta ostala-
ritzaren alde mugimendu bizian 
agurtzeko aukera izango da urte 
hau ere, abenduaren 31n, Hurbi-
lago San Silbestre Lasterketaren 
bidez. 17:00etan frontoitik abia-
tu eta herri erdiguneari bi itzu-
li emango dizkion ekimenerako 
izena gertuago.eus atarian eman 
ahalko duzue hilaren 26ra arte. 

Izen-ematea, ezinbestekoa
Izena ematea ezinbestekoa 
izango da, baldin eta lasterketa 
amaieran egingo diren zozketan 
parte hartu nahi baduzue behin–
tzat. Telematikoki soilik ez, pre-
sentzialki ere apuntatu ahalko 

zarete, lasterketa egunean ber-
tan, hilaren 31n, 16:00-16:30 
artean frontoian.

Gertuago.eus web orrialdean egin 
daiteke probarako inskripzioa.

pil-pilean

Usurbilgo Udala bera izango 
da asteotan izango ditugun 
hainbat dinamiketako lagun–

tzailea baina baita antolatzailea ere. 
Iragarri dituzten ekimenen artean 
daude, batetik, harrera beroa izan 
ohi duen Gabonetako Haur Parkea. 

Aurreko edizioaren ildo beretik, 
urte berria heldu arte itxaron be-
harko da gune horretan parte har–
tzeko. Izan ere, urtarrilaren 2tik 
4ra antolatu du Udalak parke hori 
Oiardo kiroldegian. 2-12 urte arte-
koei zuzenduriko eskaintza zaba-

lean, puzgarriak, tailerrak eta bes-
telako hainbat jokoetan aritzeko 
aukera ederra izango da hiru egu-
nez, lagunarte nahiz familia giroan 
eta kiroldegiko pistan, goizez nahiz 
arratsaldez. 

Gabonetako parkea
n Egunak: urtarrilak 2, 3 eta 4.
n Ordutegia: Goizez, 11:00-13:00. 
Arratsaldez, 16:30-19:30.
n Nori zuzendua: 2-12 urte arteko 
gaztetxoei.
n Antolatzailea: Usurbilgo Udala.

GABONETAKO PARKEA URTARRILAREN 2AN             
ZABALDUKO DA

Urtarrilaren 2tik 4ra, Oiardo kiroldegian.

agenda

Abenduak 17,  asteazkena
n 18:30 Zumarteko abesbatzen gabone-
tako kontzertua Salbatore elizan. Anto-
latzailea: Zumarte Musika Eskola.

Abenduak 18,  osteguna
n 18:00 Urteko azken udalbatzaren 
osoko bilkura, udalbatza aretoan. 

Abenduak 19,  ostirala
n 09:30-11:45 Udarregi ikastolako ikas-
leen kantu saioak herrian zehar. 

Gero Bat Gaurdanik topaketak:
n 18:30 San Tomas festa. Antolatzailea: 
Arrobitxulo.

Abenduak 20,  larunbata
n 17:00 Gabonetako zuhaitzaren eta 
apaingarrien muntaia Aginagako Eliza 
Zaharrean.

Gero Bat Gaurdanik topaketak, 
frontoian:
n 11:00 Mural margoketa.
n 12:00-14:00 AztarriTruk.
Oharra: bilketa abenduaren 18an eta 19an 
17:30-19:30, Sutegiko erakustaretoan.
n 13:00 Hasiera ekitaldia.

Abenduak 21,  igandea
n 17:00 Mundualdiaren baitako “Azur eta 
Asmar” haurrentzako filmaren proiek–
zioa Sutegin. Antolatzailea: Udala.

San Tomas eguna Santueneko
frontoian:
n 16:30 Gabonetako eskulanak.
n 18:30 Txistorra banaketa eta bingoa. 
n Horrez gain: Dj Gorkamendi, Santue-
nea Gure Elkarteko bazkideen arteko 
gabonetako loteen zozketa, Santuenea 
Kultur Elkarteko bazkideen arteko ota-
rraren zozketa eta txerritxoaren zozketa 
umeen artean. 

Antolatzaileak: Santuenea Kultur Elkar-
tea eta Santuenea Gure Elkartea.

Abenduak 22,  astelehena
n 10:00 Harane Txapelketa 2025 Harane 
futbol zelaian. Antolatzailea: Usurbil F.T. 

Gero Bat Gaurdanik topaketak:
n 17:00-18:30 Sormen tailerra Potxoenean:
-”Bineten artean” komikigintza tailerra, Jo-
seba Larratxe “Josevyski”-rekin.
-”Sortzen” joskintza tailerra, Ione Irureta-
goienarekin.
-Bertsogintza, Lierni Errekondorekin.
n 18:45-20:30 Solasaldi musikatua Ixak 
Arrutirekin Zumarte Musika Eskolan.

Abenduak 22, 23, 26
n Goizean, Gaztelekutik Txuri Urdinera 
irteerak. Antolatzailea: Gaztelekua.

Abenduak 22, 23, 26, 27
n 10:30-12:00 Ixabel Agirresaroberen 
antzerki tailerra 8-12 urte artekoentzat 
Kalezarko Pelaioenean.
Antolatzailea: Belmonte auzo elkartea.

Abenduak 23,  asteartea
n 18:00 Olentzero eta Mari Domingiren 
etorrera. Gaztain banaketa Aginagako 
Eliza Zaharrean.
n 19:00 Iñaki Agirresaroberen “Koloreen 
Bilduma” diaporama emanaldia Sutegin.

Gero Bat Gaurdanik topaketak:
n 17:00 “Etxerako bidean, elkartasuna 
eta babesa” Harrera elkartekoen hitzal-
dia Potxoenean.

Abenduak 24,  asteazkena
Gero Bat Gaurdanik topaketak:
n 17:30 Aztarrikant.

Mari Domingi eta Olentzero:
n 18:00 Santuenean. Antolatzailea: San-
tuenea Kultur Elkartea.
n 17:30 Olentzero eta Mari Domingiren 
kalejira abiatzea Kalezarko Egurtzegitik.
n 18:30ak aldera, Usurbilgo plazara 
iritsiera. Eguraldiaren arabera, ibilbidea 
alda daiteke. 
Antolatzaileak: herritarrak, eragileak eta 
Udala elkarlanean.

Abenduak 26,  ostirala
n Egunean zehar, 650 Usurbil Bizi ota-
rren zozketa saltokietan. Antolatzaileak: 
Hurbilago elkartea, Kulturgunea eta 
Usurbilgo Udala.
n 20:00 Sareren urteko azken mobili-
zazioa Mikel Laboa plazan. Deitzailea: 
Usurbilgo Sare.

Gero Bat Gaurdanik topaketak:
n 11:00 Arrobiltzarra Udarregi ikastolako 
erdiko aretoan.
n Jarraian, abenduaren 20an frontoian 
landutako muralaren errotzea.
n 17:30 Ondoezik elektrotxaranga fron-
toitik abiatuta, herrian zehar.

Abenduak 27,  larunbata
n 09:00-20:00 Mirotzen omenezko ka-
dete mailako 16. eskubaloi txapelketa. 
Antolatzailea: Usurbil K.E.
n 13:30 650 Usurbil Bizi otarren banake-
ta Usurbilgo frontoian. Antolatzaileak: 
Hurbilago, Kulturgunea eta Udala.

Abenduak 28,  igandea
n 18:00 “Sasi guztien gainetik... Gala 
magikoa” Sutegiko auditorioan.

Abenduak 29,  astelehena
n 17:00 Buztinarekin jolasean Santue-
neako ludotekan (Santuenea 16). Anto-
latzailea: Santuenea Kultur Elkartea.

Abenduak 30,  asteartea
n 16:30 Mahai jolasen topaketa San-
tueneako ludotekan (Santuenea 16, 
kalean). Antolatzailea: Santuenea K.E.

Abenduak 31,  asteazkena
n 17:00 Hurbilago San Silbestre Herri 
Lasterketa frontoitik. Antolatzailea: Hur-
bilago elkartea.

Urtarrilak 1, osteguna
n 01:00 Andoni DJ Usurbilgo frontoian. 
Antolatzailea: Usurbilgo Udala.
n 09:00 Andatzara igoera. Nahi duena-
rentzat, Santueneako frontoitik abiatuko 
den taldera batzeko aukera.

Urtarrilak 2-4
n 11:00-13:00 / 16:30-19:30 Gabone-
tako Haur Parkea Oiardo kiroldegian.
Antolatzailea: Usurbilgo Udala.

Urtarrilak 5, astelehena
Erregeen etorrera:
n 11:00 Eskutitz tailerra eta muralaren 
irekiera.
n 12:00 Postariaren etorrera eta jolasak 
postariekin.
n 12:30 Postariari eskutitzak eman.
n 17:00 San Estebandik irteera.
n 19:30 Harrera frontoian.
Antolatzailea: Ziortza Gazte Elkartea.

Urtarrilak 7,  asteazkena
n 17:00 Buztina margotzea Santueneko 

ludotekan (Santuenea 16).
Antolatzailea: Santuenea K.E.

Urtarrilak 10, larunbata
n 17:00 Sareren manifestazio nazionala 
Bilboko La Casillatik. Hara joateko auto-
bus zerbitzua Usurbildik. Antolatzailea: 
Usurbilgo Sare.

Urtarrilak 11, igandea
n 17:00 Haurrentzako zinea euska-
raz Sutegiko auditorioan. Antolatzailea: 
Usurbilgo Udala.

Eguberrietan zehar
n 2025ko Usurbilgo sorkuntza uztaren 
erakusketa urtarrilaren 7ra arte.

izerdi patsetan

Urteberrian Andatzara igotzeko 
hitzorduak bere jarraitzaile fi-
delak ditu. Irisasi BTT Hotzak 

Akabatzen probak ere, bertako eta 
kanpoko partehartzaile asko biltzen 
ditu. Aurten, urtarrilaren 25ean 
egingo da BTT proba.

Izen-ematea, zabalik
Izango da asteotan Andatzan ba-
rrena bizikleta gainean ibiliko denik, 
laster izango den probarako pres-
tatzen. Izan ere, urtarrilaren 25ean 
izango da 2026ko Irisasi BTT Hotzak 
Akabatzen proba. Izen-emateak 
zabalik jarraitzen du, kronoak.com 
atarian.

IRISASI BTT HOTZAK AKABATZEN

2026ko urtarrilaren 25ean egingo da BTT proba. Argazkia: Iñaki Agirresarobe.






